
07责编/黄译萱 美编/秦丽莹 校对/冼颖樱

新年伊始新年伊始，，点样可以为自己注入满满活力点样可以为自己注入满满活力？？不如学下广东体育健儿不如学下广东体育健儿，，齐齐
齐动起来齐动起来，，赢健康人生赢健康人生！！位于省人民体育场旁边嘅广东体育博物馆位于省人民体育场旁边嘅广东体育博物馆，，就係一就係一
个燃起运动热情嘅好地方个燃起运动热情嘅好地方————重温威水体育史重温威水体育史，，喺互动游戏中飙汗畅玩喺互动游戏中飙汗畅玩，，玩玩
出一身汗水出一身汗水、、玩出欢乐玩出欢乐，，游玩之后令大家都觉得游玩之后令大家都觉得：：我已经充满力量我已经充满力量！！

郭玮/文 黄译萱/图

二楼嘅体育游戏互动区，先至係让大家真正“动”起来嘅地方，快去用
运动唤醒身体！足球射龙门游戏係单人竞技，作为“球手”，你要精准预判
“守门员”接下来嘅动线，提前对“射球”角度作出调整，争取正中龙门得
分。羽毛球赛分单人挑战与双人PK赛，单人接受电脑对手挑战，佢哋发
球可谓快、狠、准，可以锻炼你嘅专注力；双人赛更灵活刺激，你可以同“对
手”约好，打默契嘅你来我往“友谊波”，或者开启“杀球”模式，打对方一个
措手不及，玩几个回合都打到难分难解，令人欲罢不能。体育知识抢答最
考知识储备量，每题都含有大量信息，等你玩完一转，你嘅“体育知识库”
唔知唔觉又充实咗！小游戏睇似运动量唔大，啱好令人微微出汗，全身筋
骨舒爽晒。三楼环形影厅轮播历届运动会开幕盛况，企喺影厅中间，沉浸
式声画让你恍如置身万人场馆，心潮澎湃。

操操fitfit自己自己！！
学运动健儿学运动健儿

博物馆内收藏咗好多广东体育健儿嘅奋斗故事。
冼东妹、苏炳添、樊振东等都係大家熟悉嘅运动员，佢哋
参加比赛时穿过嘅“战衣”、签名装备、奖牌等都分类陈
列喺展柜中，呢啲都係用汗水赢得的荣耀。每个展柜配
有专属嘅大屏幕，循环播放佢哋比赛嘅画面，每当睇到
冲刺瞬间，令人恍如亲临现场，心跳加速。除咗运动员
嘅成长故事，连运动用品、场地嘅发展都好有意思：第一
代排球係用棕色皮革做面料嘅，喺高寒山地穿嘅专业登
山羽绒服，每个球队都有自己的特色……沿住展示橱窗
细品体育故事、细睇展品，每个细节都讲述住运动演进
嘅历程。行完一圈，唔单止见证历史，更似上了一堂“点
样坚持”嘅实境课——新年要进步，就要学佢哋咁，一步
一步“炼”出嚟。

舒筋活络迎新年舒筋活络迎新年

睇冠军点样睇冠军点样““炼炼””成成

博物馆有呢几个打卡位，不容错过！博物馆
入门处，红飘带围绕银色运动员群像雕塑，係今
趟体育之旅嘅第一个打卡位。雕塑由8个运动
项目嘅运动员组成，寓意“敢为人先，永争第一”
嘅体育奋斗精神，影相超有纪念意义。红墙“小
金人”展示墙，视觉冲击力同样满分。流线型嘅
展示架上，各种体育运动嘅模特儿展示动态肌肉
线条，从滑冰切换到跑步，从跳水跳跃到排球扣
杀、举重发力，每个造型定格咗力量爆发嘅瞬间，
睇完令人热血沸腾！喺最高楼层有个隐藏打卡
位——从电梯间进入展厅嘅见到的第一个窗口，
可以望到“省体”内部全景，绿茵草地、酒红塑胶
跑道，仲有亮眼嘅蓝色观众席座位，配色抢眼又
和谐。就算冇比赛，喺高处望下整洁宽敞嘅运动
场，都即刻心旷神怡。

KeepKeep住运动精神住运动精神

啱开年啱开年，，广州嘅博物馆就迎来两位广州嘅博物馆就迎来两位““国王级嘉宾国王级嘉宾””！！科威特萨巴赫科威特萨巴赫
王室埃米尔嘅珍藏王室埃米尔嘅珍藏，，已经于广东省博物馆已经于广东省博物馆（（下简称下简称““粤博粤博””））露出真容露出真容，，历历
史悠久史悠久、、神秘瑰丽嘅古埃及文明神秘瑰丽嘅古埃及文明，，亦将喺南越王博物院揭开面纱亦将喺南越王博物院揭开面纱。。新岁新岁
启封启封，，不如跟着可乐君逛展充电不如跟着可乐君逛展充电，，从两大古文明中解锁新年新视角从两大古文明中解锁新年新视角，，带带
着开阔格局全力启程着开阔格局全力启程！！

一踏入粤博嘅《科威特皇室珍藏展》，你会被金光闪到！从青铜时代到萨珊王
朝，科威特王室嘅雄厚财力，将美索不达米亚文明嘅精华带到大家面前。入门处，
可以见到展览中时代最早嘅雕塑——卧牛雕像，用青金石点缀的斑点非常精致；
青铜山羊立像好吸睛，巨大羊角弯曲成完美弧度，展示早期美索不达米亚工匠嘅
超班手艺。来到“帝国华章”部分，金色盛宴正式开启——埃兰王国嘅金色神祗面
具神秘莫测，鎏金莲花纹杯上嘅楔形文字，透露主人嘅王者身份。希腊时期嘅文
物更加金灿灿，象征雅典城邦嘅橄榄叶金冠，每片叶子都栩栩如生。展览最后一
part，係萨珊王朝国王印章等波斯王室物品，同唐海兽葡萄纹铜镜等中国出土嘅波
斯来路货同框亮相，把丝绸之路上嘅文明交融具象化！

今次展览中，连动物都特别“豪”！“镇展之宝”‘葛诺母狮虽然身世成谜，但佢嘅身价就绝对清晰
——2007年拍卖时，创下5716万美元天价，堪称史上最贵艺术品之一。中东皇室珍藏怎少得了金
饰？蛇头金手镯、蝎子金项链、蚱蜢金耳环……采用希腊传统宝石嵌金工艺，让昆虫仔“镀”上金身，
变成地位同财富嘅象征，至今依然时尚感十足。最难得一见嘅，係展览上集齐咗20几只动物造型来
通杯，呢种杯被称为“古代脑洞之王”，倒酒时酒会从动物鼻哥窿流出。双羊踏狮、人牛大战呢啲组
合设计，写实又有趣，令人忍俊不禁。睇完展览，记得试下超萌嘅兔首来通杯慕斯，将波斯王朝嘅奢
华氛围感食入肚，新一年从趣味与精致中开启！

古埃及文明嘅神秘面纱，将于2月6日在南越王博物院揭开！
首次来华嘅《尼罗河的赠礼——古埃及文物与数字艺术体验展》，
带来169件横跨4300年历史嘅文物，相当于把一整部“埃及史”直
接搬嚟广州。一入门，就会有号称古埃及“神兽”嘅神秘猫咪带你
去探险。我哋会先踏入“古埃及神庙”同埃及众神面对面，然后沿
着三千年历史时间轴，认识古埃及史上嘅非凡法老们，再通过古埃
及人嘅生产用具、化妆工具、珠宝等用品，走进古埃及百姓嘅日常
生活。AI科技让壁画中嘅划船、丰收场景“活起来”，让你体验其中
嘅烟火气。呢个展览最正嘅係用高科技VR，带你“穿越”到4000年
前嘅大金字塔时代，逛热闹集市，围观胡夫法老游行，感受埃及风
土人情，见证人类文明奇迹。

这次古埃及展嘅最大看点，莫过于3具罕
见木乃伊真身空降！南越王博物院甄选出26
件珍稀文物一同展出，让古埃及文明同中华文
明展开跨越时空嘅对话。届时，你会同时睇到
南越王“丝缕玉衣”和古埃及木乃伊，令人不由
自主思考两大古老文明对于人与生命、时空的
永恒哲思。文字作为文明传承嘅重要载体，喺
展览上排面十足，其中3份《亡灵书》残卷最有
意义，“破译”古埃及人“通往永生的咒语”。古
埃及展览呢次来广州仲带咗“手信”，早前在上
海超抢手嘅圣甲虫、猫女神等古埃及元素文创
都会悉数到场，让大家可以把“尼罗河的赠礼”
带回家。

含含““金金””量超高量超高

动物动物““镀镀””金身金身

探寻探寻““埃及记埃及记””

古文明对话古文明对话

黄译萱/文 黄译萱、展览主办方/图

起驾起驾起驾！！！
去见识千年宝藏去见识千年宝藏去见识千年宝藏

卧牛雕像

青铜山羊

唐海兽葡萄纹铜镜

橄榄叶金冠

葛诺母狮

来通杯

金手镯

《亡灵书》残卷

南越王“丝缕玉衣”

持书写工具的男性雕像上身

埃兰金面具


